
 

 

Redaksioneel 
Artikels wat in hierdie uitgawe van In die Skriflig verskyn vloei voort 
uit navorsing wat in die Fakulteit Teologie van die Noordwes-
Universiteit gedoen word. 

Drie artikels vloei voort uit onlangse meesters- en doktersgraad-
studie van drie studente wat tans in die gemeentebediening staan: 

• Sarel van der Walt en Jorrie Jordaan (p. 473) beskou ’n baie 
belangrike hemeneutiese kwessie, naamlik of betekenis geskep 
word en of betekenis toegepas word. Hulle artikel dien as bydrae 
tot die navorsingsprojek oor hermeneutiese vraagstukke. 

• Heinrich Zwemstra en Koos Vorster (p. 561) bekyk sosio-
ekonomiese regte (tweedegenerasieregte) en toon aan uit die 
Skrif dat dit baie belangrike regte is, wat so effektief moontlik 
beskerm moet word. 

• Nico Grönum en Fika Janse van Rensburg (p. 579) fokus op 
die hermeneutiese vraag oor óf en hóé die sosio-historiese 
konteks van Skrifdele in die praktyk van Skrifverklaring verreken 
moet word. Die artikel lewer ’n belangrike inset vir debatte oor die 
aangeleentheid sowel binne die internasionale teologiese 
gemeenskap as binne die GKSA. 

Nico Vorster, ’n navorser by die Fakulteit se Skool vir Kerk-
wetenskappe, soek na ’n weg uit fundamentalisme, rasionalisme en 
relativisme (p. 593). Hierdie artikel besin ook oor ’n belangrike 
hermeneutiese kwessie. Waar die artikel van Grönum en Janse van 
Rensburg fokus op die menslike en goddelike aard van die Bybel, 
pleit die artikel van Vorster uit ’n teologies-dogmatiese hoek vir ’n 
multidimensionele benadering. Die outeur toon aan dat ’n veelheid 
van metodes die verklaarder kan help om ekstremisme in 
Bybelverklaring te vermy. 

Cassie Venter (p. 473) gaan in op die sogenaamde “big idea” in die 
prediking en hoe dit in gesonde en konkrete toepassing neerslag 
moet vind. Hy gee daarmee die vrug van navorsing weer wat hy 
onder andere ook in die buiteland oor prediking onderneem het. 

Amie van Wyk, emeritus van die Fakulteit Teologie, is bekend vir sy 
belangstelling in en navorsing oor die lewe en werk van die 
kerkvader Augustinus. In sy artikel oor Augustinus (p. 519) gaan hy 
in op drie Bybelse temas (geloof, hoop en liefde) as uitdrukking van 
Christelike identiteit. 

Robin Gallaher Branch was tot einde 2004 as gasdosent verbonde 
aan die Fakulteit Teologie van die Potchefstroomkampus. Vanuit 
haar spesialiteitsveld, naamlik Ou-Testamentiese verteltekste, kyk 
sy na ’n skadufiguur in die Ou Testament, naamlik Atalia (p. 537).  

Een van Francois Viljoen se spesialiteitsvelde is die Sinoptiese 
Evangelies. In sy artikel (p. 623) fokus hy op die Evangelie volgens 
Lukas wanneer hy die belangrikheid van gebed in die lewe van 
Jesus aantoon. 

In elke uitgawe van In die Skriflig word redaksionele medewerkers 
aangedui. Hierdie persone dien as klankbord en adviespaneel vir die 
redaksie. In die Skriflig is tans besig om die paneel medewerkers te 
hersien en ’n nuwe lys sal in die eerste uitgawe van 2005 verskyn. 
Langs hierdie weg, ons dank aan medewerkers wat die afgelope 
paar jaar hierdie funksie verrig het.  

Paul Krüger 
Redakteur: In die Skriflig 

